
Shankaracharya Stava

ஶங்கராசார்ய-ஸ்தவ:

ஶ்ரீஶங்கராசார்யவர்யம் ஸர்வலோகைகவந்த்³யம் ப⁴ஜே தே³ஶிகேந்த்³ரம் ॥
த்⁴ருவபத³ம்॥
த⁴ர்மப்ரசாரேऽதித³க்ஷம் யோகி³கோ³விந்த³பாதா³ப்தஸம்ந்யாஸதீ³க்ஷம் ।
து³ர்வாதி³க³ர்வாபநோத³ம் பத்³மபாதா³தி³ஶிஷ்யாலிஸம்ஸேவ்யபாத³ம் ॥ 1॥
ஶங்காத்³ரித³ம்போ⁴லிலீலம் கிங்கராஶேஷஶிஷ்யாலிஸந்த்ராணஶீலம் ।
பா³லார்கநீகாஶசேலம் போ³தி⁴தாஶேஷவேதா³ந்தகூ³டா⁴ர்த²ஜாலம் ॥ 2॥
ருத்³ராக்ஷமாலாவிபூ⁴ஷம் சந்த்³ரமௌலீஶ்வராராத⁴நாவாப்ததோஷம் ।
வித்³ராவிதாஶேஷதோ³ஷம் ப⁴த்³ரபூக³ப்ரத³ம் ப⁴க்தலோகஸ்ய நித்யம் ॥ 3॥
பாபாடவீசித்ரபா⁴நும் ஜ்ஞாநதீ³பேந ஹார்த³ம் தமோ வாரயந்தம் ।
த்³வைபாயநப்ரீதிபா⁴ஜம் ஸர்வதாபாபஹாமோக⁴போ³த⁴ப்ரத³ம் தம் ॥ 4॥
ராஜாதி⁴ராஜாபி⁴பூஜ்யம் ரம்யஶ‍்ரு’ங்கா³த்³ரிவாஸைகலோலம் யதீட்³யம் ।
ராகேந்து³ஸங்காஶவக்த்ரம் ரத்நக³ர்பே⁴ப⁴வக்த்ராங்க்⁴ரிபூஜாநுரக்தம் ॥ 5॥
ஶ்ரீபா⁴ரதீதீர்த²கீ³தம் ஶங்கரார்யஸ்தவம் ய: படே²த்³ப⁴க்தியுக்த: ।
ஸோऽவாப்நுயாத்ஸர்வமிஷ்டம் ஶங்கராசார்யவர்யப்ரஸாதே³ந தூர்ணம் ॥ 6॥
இதி ஶங்கராசார்யஸ்தவ:ஸம்பூர்ண: ।

